
  ЌОНУНИ ЉУМЊУРИИ ТОЉИКИСТОН

Дар бораи њимояи ѓизодињии табиии кўдакон

 (Ахбори Маљлиси Олии Љумњурии Тољикистон  с. 2006, №12, мод. 545)

Боби 1. 

Муќаррароти умумї

Моддаи 1. Маќсад ва вазифањои  Ќонуни мазкур
Маќсади  Ќонуни мазкур аз муњайё кардани шароити зарурие иборат аст, ки њифзи саломатии модару кўдак, ѓизодињии дурусти кўдакони ширмак (тифлон) ва кўдакони хурдсолро таъмин менамояд.

Вазифањои Ќонуни мазкур  иборатанд аз:

- тарѓиб, њавасмандгардонї ва дастгирии давлатии  ѓизодињии табиии (синамаконии)  кўдакон;

- баланд бардоштани маърифати санитарии ањолї;

- тањкими саломатї ва бењбуди вазъи иљтимоии занон вобаста ба њифзи  саломатии кўдакони ширмак (тифлон) ва кўдакони хурдсол;

- танзими њуќуќии муомилоти ѓизои кўдакон;

- ањамият ба  ѓизодињии табиии кўдакон њамчун љанбаи кўмаки аввалияи тиббию санитарї.

Моддаи 2. Мафњумњои  асосї
Дар Ќонуни мазкур мафњумњои асосии зерин истифода мешаванд:

- ивазкунандаи шири модар  - њама гуна ѓизои ба фурўш баровардашуда ё ба  тарзи дигар пешнињодшаванда, ки шири модарро ќисман ё пурра  иваз менамояд;

- ѓизои кўдакон -  ѓизои омехтаи кўдакон, њама гуна ѓизои дигари барои кўдакони ширмак мувофиќ, ѓизои омехта барои  кўдакони   ширмаки синнашон нисбатан калон;
- ѓизои иловагї - њама гуна ѓизое, ки  њамчун ѓизои иловагї ба шири модар,  ба ѓизои омехтаи кўдакон ё ба ѓизои омехтаи кўдакони ширмаки  синнашон нисбатан калонтар мувофиќ мебошад ё ба сифати ѓизои мувофиќ  пешнињод карда мешавад;

- ѓизои таъинотї - ѓизои кўдакон ва шишачањои ширмаконї (шишачањои ширдўшї), макаку пистонак;

- ѓизои омехтаи кўдакон - ѓизои ширї ё ширмонанди њайвонот ё набототї, ки дар саноат мутобиќи стандартњои давлатї ё стандартњои байналмилалии озуќа истењсол гардида, онро Комиссияи  байналмилалї оид ба стандартњои озуќа  барои ќонеъгардонии талаботи кўдакон ба ѓизо аз давраи таваллуд то шаш моњи аввали њаёти онњо тасдиќ кардааст;

- ѓизои омехтаи кўдакони ширмаки синнашон нисбатан калон –ѓизои ширї ё  мањсулоти ширмонанди њайвонот ё набототї, ки дар саноат мутобиќи стандартњои  давлатї ё стандартњои   байналмилалии озуќа истењсол гардида, онро Комиссияи байналмилалї оид ба стандартњои озуќа тасдиќ кардааст ва чун ѓизои мувофиќ барои кўдакони ширмаки аз  шашмоња калон  ва кўдакони хурдсол пешнињод мешавад;

- пањнкунанда  - шахси  воќеї ва њуќуќї, ки ба фурўши яхлухт ё чаканаи   ѓизои таъинотї машѓул аст;

- кўдакони  ширмак (тифлон) - кўдакони то 12 - моња;
- кўдакони хурдсол  - кўдакони аз 1 то 3 – сола;
- ѓизодињии табиї (синамаконї) -  ѓизодињии табиии  кўдакони ширмак (тифлон) ва кўдакони  хурдсол;
- муассисаи тиббию санитарї -  муассисаи давлатї ё ѓайридавлатие, ки бевосита ё бавосита кўмаки  тиббию санитарї мерасонад ё бо  маърифати  тиббию санитарї машѓул аст;

- корманди тиб - духтур, њамширањои шафќат ва момодояњое, ки кўмаки  тиббию санитарї мерасонанд ё бо маърифати  тиббию санитарї машѓуланд;

- тамѓакоѓаз (этикетка) - њама гуна тамѓачаспак, тамѓа, нишона,  маводи тавсифї, ки ба борбанди њама гуна ѓизои таъинотї ширеш ё сабт  шудааст;

- намуна - ѓизои таъинотии алоњида ё миќдоран каме, ки ройгон пешкаш карда мешавад;

- муомилоти ѓизои кўдакон - фаъолияти маќомоти давлатї, инчунин корхонаю муассиса ва ташкилотњо, сарфи назар аз шаклњои моликият, ки  ѓизои таъинотиро истењсол  ва  коркард менамоянд, нигоњ медоранд, интиќол медињанд, мефиристанд, мефурўшанд, таќсим мекунанд, нобуд месозанд, вориду содир менамоянд;

- истењсол - љараёни технологие, ки барои ба таври силсилавї ба даст овардани    ѓизои таъинотї равона гардидааст;

- интиќол - дар њудуди ќаламрави Љумњурии Тољикистон, новобаста ба навъи наќлиёти истифодашаванда, аз як љой ба љои дигар бурдани    ѓизои таъинотї;

Моддаи 3. Доираи амали Ќонуни мазкур
Амали Ќонуни мазкур   муносибатњои зеринро фаро мегирад:

- байни маќомоти давлатї, шахсони  воќеї ва њуќуќї вобаста ба муњайё кардани шароити мусоид барои ѓизодињии табиии  кўдакон;

- марбут ба муомилот ва рекламаи   ѓизои омехтаи кўдакон,  ѓизои бадалкунандаи шири модар, аз љумла   ѓизои иловагї, инчунин шишачањои шир (ширдўшї), макаку пистонак.

Моддаи 4. Ќонунгузории Љумњурии Тољикистон дар бораи њимояи ѓизодињии табиии кўдакон ва назорати давлатии   муомилоти   ѓизои кўдакон
Ќонунгузории Љумњурии Тољикистон дар бораи њимояи  ѓизодињии табиии кўдакон ва назорати давлатии муомилоти  ѓизои кўдакон ба Конститутсияи (Сарќонуни) Љумњурии Тољикистон асос ёфта, аз Ќонуни мазкур  ва   санадњои  меъёрии њуќуќии Љумњурии Тољикистон, инчунин санадњои њуќуќии байналмилалие, ки  Љумњурии Тољикистон эътироф кардааст, иборат мебошад.
Моддаи 5. Кафолатњои њифзи иљтимої ва њуќуќии модарони ширмакон  ва кўдакони онњо
Давлат њимояи њуќуќу озодї ва манфиатњои модарони ширмакон  ва кўдакони онњоро, ки аз тарафи сохтори маќомоти давлатї амалї гардонида мешавад, кафолат медињад.

Ба ѓайр аз тадбирњои њимояи њуќуќњои мењнатї, оилавї, иљтимої ва њуќуќњои дигари модарони ширмакон, ки бо ќонунгузории Љумњурии Тољикистон муќаррар карда шудаанд, ин гурўњ ба имтиёзњои зерин њуќуќ дорад:

- хизматрасонии бенавбат дар муассисањои тиббї, савдо ва хўроки умумї, новобаста аз шаклњои моликият ва тобеияти идоравї;

- бенавбат харидани чипта ба њама гуна  намуди наќлиёт;

- истифодаи ройгон аз хизматгузории хонаи модару кўдаки марбути   саристгоњњои роњи оњан, фурудгоњ ва терминалњои наќлиёти автомобилї;

- ройгон бо худ гирифта бурдани кўдакони ширмаку кўдакони хурдсоли худ бо наќлиёти њавої, обї, роњи оњан ва наќлиёти љамъиятии мусофиркашони  истифодаи умумї.

Бо маќсади муњайё сохтани шароити мусоид барои модарони ширмакон дар њамаи терминалњои наќлиёти автомобилї, фурудгоњњо, истгоњњои роњи оњан, дар корхонањои калони саноатї, тиљоратї ва дигар корхонањо њуљрањои махсуси модару кўдак пешбинї карда мешаванд.

Дар наќлиёти љамъиятии мусофиркашонї ва тайёрањо барои модарони ширмакон љойњои махсуси нишаст  пешбинї карда мешаванд.

Боби  2. 

Ташкил ва амалї намудани назорати 

давлатии муомилоти   ѓизои кўдакон

Моддаи 6. Салоњияти Њукумати Љумњурии Тољикистон

Њукумати Љумњурии Тољикистон:
- фаъолияти маќомоти иљроияи  мањаллии њокимияти давлатиро дар татбиќи сиёсати давлатї дар соњаи њимояи  ѓизодињии табиии кўдакон, њифзи саломатии кўдакони ширмак ва кўдакони хурдсол ба роњ мемонад ва танзим менамояд;

- љињати иљрои  санадњои муњими Чумњурии Тољикистон оид ба њимояи  ѓизодињии табиии кўдакон чорањо тањия намуда, тадбирњо меандешад;

- аз љониби Љумњурии Тољикистон иљро гардидани ўњдадорињои байналмилалии соњаи мазкурро таъмин менамояд;

-  дигар салоњиятњоро, ки ќонунгузории Љумњурии Тољикистон

муќаррар кардааст, амалї мегардонад.

Моддаи 7.   Ташкил ва амалї намудани назорати давлатї дар    муомилоти   ѓизои кўдакон
Назорати давлатї дар   муомилоти   ѓизои кўдакон аз тарафи маќоми ваколатдор дар соњаи тандурустї, маќомоти дигари давлатї дар доираи ваколатњои муайяннамудаи  санадњои меъёрии њуќуќии Љумњурии Тољикистон ташкил ва амалї карда мешавад.

Моддаи 8. Салоњияти маќоми ваколатдор дар соњаи тандурустї

Маќоми ваколатдор дар соњаи тандурустї:

- аз вазорату идорањои дахлдор, ташкилоту муассисањо сарфи назар аз шаклњои моликият ва тобеияти идоравї маълумотеро, ки барои бањисобгирї ва назорати фаъолияти онњо дар  муомилоти    ѓизои таъинотї заруранд, талаб менамояд;

- дар якљоягї бо намояндагони вазорату идорањои дахлдор, маќомоти њифзи њуќуќ риояи мўњлату тартиби нигоњ доштани   ѓизои таъинотиро тафтиш мекунад;

- фаъолияти  ташкилотњои соњаи муомилоти  ѓизои таъинотиро назорат мекунад;

- маълумотро дар бораи талаботи Љумњурии Тољикистон ба ѓизои таъинотї љамъбаст менамояд ва бо тартиби муќарраргардида манзури Њукумати Љумњурии Тољикистон мегардонад;

- ўњдадорињои байналмилалии Љумњурии Тољикистонро дар соњаи назорати муомилоти   ѓизои таъинотї мутобиќи ќонунгузории Љумњурии Тољикистон иљро менамояд;

- муоинаи сариваќтии тиббии модарони ширмакон, кўдакони ширмак (тифлон) ва кўдакони хурдсолро ба роњ мемонад ва   онро назорат мекунад;

- назорати   дар хонањо аз љониби кормандони тиб мунтазам муоина намудани   кўдакони ширмак ва кўдакони хурдсол, инчунин  эмкунии дахлдорро ташкил ва таъмин менамояд;

- барои дар беморхонањо якљоя хобидани модару кўдаки  ширмак  шароити зарурї фароњам меоварад ва онро назорат мекунад, ба шарте, ки ин ба њаёту саломатии онњо хатар надошта бошад;

- тамоми ѓизои таъинотиро бо тартиби муќаррарнамудаи ќонунгузорї ба ќайд мегирад ва дар сурати мувофиќ будани онњо ба меъёрњои дахлдор дар бораи ба ќайд гирифтанашон гувоњнома (сертификат) медињад;

- бо тартиби муќарраргардида мониторинги њолати татбиќи сиёсати давлатиро дар соњаи њимояи ѓизодињии табиии кўдакон, њифзи саломатии кўдакони ширмак (тифлон) ва кўдакони хурдсол анљом дода, бо вазорату идорањои дахлдор, маќомоти иљроияи мањаллии њокимияти давлатї, маќомоти худидидоракунии мањаллї ва иттињодияњои љамъиятї њамкорї мекунад.

Моддаи 9. Салоњияти  маќомоти иљроияи   мањаллии њокимияти давлатї
Маќомоти  иљроияи мањаллии њокимияти давлатї  бо маќсади татбиќи  сиёсати давлатї дар соњаи њимояи ѓизодињии табиии кўдакон, њифзи саломатии кўдакони ширмак (тифлон) ва кўдакони хурдсол зимни тањия ва татбиќи барномањои дахлдор:

- ташкили шабакаи шўъбаву бахшњои махсуси ташкилотњои савдоро оид ба фурўши ѓизои таъинотї танзим менамоянд, мутобиќи санадњои меъёрии Љумњурии Тољикистон низоми кори онњоро  бо розигии соњибмулконашон ба мувофиќа расонида, риояи онро тањти назорат мегиранд;

- бо ризояти маќомоти њифзи табиат ва маќомоти дигари давлатї љойњои нобуд сохтани ѓизои таъинотиеро, ки хилофи меъёрњои муќарраргардида мебошанд, инчунин  ѓизои таъинотии мўњлати истеъмолаш гузаштаро муайян мекунанд;

- дигар ваколатњои пешбининамудаи  санадњои меъёрии њуќуќии Љумњурии Тољикистонро дар соњаи њимояи   ѓизодињии табиии  кўдакон ва назорати давлатии муомилоти   ѓизои кўдакон  амалї менамоянд.

Боби 3. 

Муомилоти ѓизои таъинотї
Моддаи 10. Рекламаи  ѓизои таъинотї

Рекламаи ѓизои таъинотї тибќи муќаррароти Ќонуни Љумњурии Тољикистон «Дар бораи реклама» сурат мегирад.

Моддаи 11. Фурўши  ѓизои  таъинотї
Фурўши яклухт ва чаканаи ѓизои таъинотї бо риояи меъёру ќоидањои амалкунандаи савдо, санитарї ва ѓайра анљом дода мешавад.

Моддаи 12. Мањдуд кардани фаъолияти истењсолкунанда ва пањнкунандаи ѓизои таъинотї
Ба истењсолкунанда  ва пањнкунандаи   ѓизои таъинотї бевосита ё ба воситаи шахсони дигар иљро намудани амалњои зерин манъ аст:
- истифодаи усулњои фурўши   ѓизои таъинотї ба монанди ташкили намоиши махсус ва  фурўши  ѓизо, мукофотонї, гузаронидани бозињо ва њар гуна озмунњо, аз арзиши аслї пасттар фурўхтани   ѓизо, ба шарте, ки он љорї намудани сиёсат ва амалияи нархгузориро бо маќсади ба муддати дароз, бо нархи нисбатан арзон фурўхтани ин   ѓизо мањдуд накунад;

- ба њар гуна шахс супоридани   намунаи   ѓизои мазкур;

- тўњфа кардан ё нисбат ба нархи эълоншудаи яклухт арзон фурўхтан,  агар чунин нарх эълон нашуда бошад,  аз нархи чакана 80 фоиз арзонтар, фурўхтани њама гуна ѓизои таъинотї ба кормандони тиб ё ба муассисањои тиббию санитарї;

- тўњфа кардан ё дар муассисањои тиббию санитарї ба кор бурдани таљњизот ё хизматрасоние, ки бо истифодаи   ѓизои таъинотї алоќаманд аст ё  мусоидат  ба он;

- дар муассисањои тиббию санитарї тўњфа кардан ё  пањн кардани мавод, аз љумла ќалам, таќвиму плакатњо, дафтар, љадвали ченаки ќад, бозичањо, инчунин дигар ашёе, ки ба истифодаи   ѓизои таъинотї дахл доранд ё ба ин мусоидат карда метавонанд;

- бо њар гуна усул  њавасмандгардонии кормандони тиб ё иттињодияи онњо (иттифоќњо, ассотсиатсияњо ва ѓайра), ки бо масъалањои њифзи саломатии модару кўдак сарукор доранд, аз љумла људо кардани гранту стипендияњо, кўмакпулї барои тадќиќот ё маблаѓгузории маљлису семинарњо, курсњои такмили ихтисос ё конференсияњо;

- сарпарастї дар чорабинињо, мусобиќањо ё маъракањои вобаста ба масъалањои занони њомила ё занони ширмакон,  падару модари кўдакони ширмак ё кўдакони  хурдсол ё аъзои оилаи онњо, инчунин мусобиќаву маъракањои марбути њомиладорї, таваллуд,   ѓизодињии табиии кўдакони ширмак ё кўдакони хурдсол ва ѓайра, ки бо ин масъалањо алоќаманданд;

- њамроњ кардани њаљми фурўши ѓизои таъинотї ба њисоби мукофотонї ё иловапулии кормандон ё муќаррар намудани супориши камтарин барои фурўши ѓизои таъинотї;

- тўњфа ё пањн намудани њар гуна маводи  иттилоотї ё маърифатии санитарї оид ба   ѓизодињии табиии  кўдакони ширмак ва кўдакони хурдсол  ё  иљрои вазифањои вобаста ба  ѓизодињии табиии кўдакони ширмак ё кўдакони хурдсол, ба истиснои њолатњое, ки онњо иттилоотро оид ба   ѓизои таъинотї манзури кормандони тиб менамоянд ва  бо  маводи илмї ва воќеї  мањдуд буда, ба љињатњои техникї ва усулњои истифодаи ѓизои мазкур дахл доранд ва танњо  ба шарте, ки  агар онњо љавобгўи талаботи боби 4  Ќонуни мазкур  бошанд.

Моддаи 13. Мањдудиятњое, ки ба тамѓакоѓазњои   ѓизои таъинотї дахл доранд
Истењсолкунанда ё  пањнкунандаи ѓизои таъинотї њуќуќ надорад ѓизои кўдаконро,  ба љуз шартњои дар ќисми якуми њамин модда пешбинишуда, ба тариќи яклухт ё чакана фурўшад, агар дар борљома ё тамѓакоѓази онњо ба забони давлатї возењу хоно маълумоти зайл   сабт нашуда бошад:

- таркиб ва миќдори  моддањои ѓизої;

- синну соли зарурї (бо раќам ишорашуда), ки баъди расидан ба он ѓизо тавсия карда мешавад;

- хавфу хатаре, ки дар сурати   нодуруст пухтан ё ѓизодињї то синну соли тавсияшуда ба саломатии кўдак тањдид менамояд;

- љузъу таркибњои истифодашуда бо ишораи љои истењсоли шир ё ѓизои ширмонанди истифодашаванда;

- шароити зарурии нигоњ доштани ѓизо пеш аз кушодани борбанд ва баъди он, бо дарназардошти вазъи иќлим;

- раќами намуд (гурўњ), таърихи истењсол ва санае, ки ѓизо бояд пеш аз гузаштани он, бо дарназардошти вазъи иќлим  ва шароити нигањдошт мавриди истеъмол ќарор гирад;

- ном ва нишонии истењсолкунанда ё  пањнкунанда;

- талаботи дигари тавсиянамудаи Вазорати тандурустии Љумњурии Тољикистон.

Истењсолкунанда ё  пањнкунанда њуќуќ надорад ѓизои омехтаи кўдаконро ба љуз шартњои дар ќисми якуми њамин модда пешбинишуда, ба тариќи яклухт ё чакана фурўшад,  агар  дар борбанд ё тамѓакоѓази он ба забони давлатї возењу хоно  маълумоти зайл сабт нашуда бошад:

- дар бораи афзалият ва манфиати шири модар барои саломатии кўдак;

- дар бораи зарурати маслињати духтур, ќабл аз оѓози истифодаи ѓизои иловагї;

- дар бораи тарзу усули пухтан, љадвали ѓизодињї, риояи гигиена ва шуста партофтани пасмондаи омехтањои пухташуда.

Дар борљома ё тамѓакоѓаз сабт намудани чунин истилоњот ба монанди «мисли шири модар», «бењтар аз шири модар» ё истилоњоти ба ин монанд,  инчунин њар гуна ќиёс бо шири модар ё матнњое, ки бо ин ё он усул барои  ѓизодињии табиии  кўдак монеъ мешаванд ё ањамияти онро паст мезананд,  манъ аст.

Дар борљома ё тамѓакоѓази ѓизои омехтаи кўдакони ширмаки синнашон калонтар  ѓайр аз шартњои дар ќисмњои дуюм ва сеюми њамин модда пешбинигардида  бояд маълумоте сабт шуда бошад, ки ин ѓизоро ба кўдакони аз шашмоња хурд низ додан мумкин нест.

Њангоми ба Љумњурии Тољикистон ворид намудани  ѓизои таъинотии дар њамин модда пешбинишуда  дар борљома ё тамѓакоѓази онњо  маълумоти зикргардида бояд ба забони давлатии Љумњурии Тољикистон ифода шаванд.

Моддаи 14. Мањдудиятњое, ки ба тамѓакоѓази шишачањои шир (ширдўшї), макаку пистонакњо дахл доранд
Истењсолкунанда ё  пањнкунанда њуќуќ надорад шишачањои шир  (ширдўшї), макаку пистонакњоро ба тариќи яклухт ё чакана фурўшад, ба шарте, ки   дар борљома ё тамѓакоѓази он маълумоти зерин ба забони давлатї аниќу равшан ва басо аёну осонхон  сабт нашуда бошад:

- дар бораи афзалият ва манфиати шири модар барои саломатии кўдак;

- дар бораи зарурати риояи ќатъии дастури шустан ва ќатрон (стерилизатсия) кардан, ки бояд бо навиштаљот ва суратњо ифода ёфта бошанд;

- дар бораи он ки муддати дароз макаку пистонакњоро макидани кўдакон, инчунин  муддати дароз  истеъмол намудани  ѓизои моеи ширин, аз љумла ѓизои омехта боиси пўсидани дандони кўдак мегардад;

- дар хусуси суроѓаи истењсолкунанда ё  пањнкунанда дар мамлакат.

Боби 4. 

Иттилоот ва маърифати санитарї
Моддаи 15. Маводи иттилоотї ва маърифатї дар бораи  ѓизодињии табиии  кўдакон
Маводи иттилоотї ё маърифатї (хаттї, савтї ё аёнї) марбут ба ѓизодињии табиии  кўдакон бояд:

- ѓизодињии табиї, фоида ва эњтимоли зиёни онро њангоми иваз намудан бо ивазкунандагони шири модар тарѓиб намояд;

- танњо иттилооти дурустро фаро гирифта, дар он ягон тасвир ё матне, ки аз шишачањои шир (ширдўшї) ѓизо доданро ташвиќ менамояд ё монеаи   ѓизодињии табиии кўдак мегардад, истифода нашуда  бошад;

- ба забони давлатї баён гардида бошад;

- њаргиз таассурот ё тасаввуротеро, ки  ѓизои таъинотї баробари шири модар ё монанди он аст ва ё хубтар аз  он, ё бењтар аз   ѓизодињии табиї  аст, ба миён наоварад;

- дорои ном ё тамѓаи (нишонаи) ягон ѓизои таъинотї ё ягон истењсолкунанда   ё  пањнкунандаи ѓизои таъинотї набошад, ба шарте, ки ин  муќаррарот нисбат ба иттилоот оид ба ѓизои таъинотї, ки мутобиќи  талаботи  Ќонуни мазкур манзури   кормандони нигањдории тандурустї шуда бошад, татбиќ намегардад;
- ањамияту манфиат, арзиш ва бартарияту  афзалияти   ѓизодињии табииро  хусусан дар давоми шаш моњи аввал ва  минбаъд то ду сол ё  бештар аз ин равшану возењ  фањмонад.

Моддаи 16. Маводи иттилоотї ва маърифатї доир ба ѓизои омехтаи кўдакон,   ѓизои омехта барои кўдакони ширмаки  хурдсол  ва  дар  бораи  шишачањои шир   (ширдўшї)
Маводи иттилоотї ва маърифатї оид ба   ѓизои омехтаи   кўдакон, ѓизои омехта барои кўдакони ширмаки синнашон калонтар   ё  њар гуна ѓизо ё моеи дигар барои аз шишачањои шир (ширдўшї) маконидани кўдак бояд маълумоти зеринро ба забони давлатї дошта  бошанд:

- дар бораи дуруст пухтан ва истифода кардани ѓизо, аз љумла шустушў ва ќатрон намудани зарф ва макак, аз пиёла хўронидани кўдакони ширмак;

- дар бораи ањамияти тахминан аз шашмоњагї ба кўдак додани   ѓизои иловагї, чї тавр ва чаро аз шишачаи шир (ширдўшї)  маконидани  кўдак ё худ барваќт ба кўдак додани ѓизои иловагї ба  ѓизодињии табиии ў таъсири манфї мерасонад, дар бораи ба саломатии кўдак хавф доштани аз шишачаи шир (ширдўшї)  маконидани ў ва нодуруст пухтани ѓизо.

Боби  5. 

Муќаррароти хотимавї
Моддаи 17. Мањдуд кардани фаъолияти кормандони тиб, ки ба њифзи саломатии модару кўдак машѓуланд
Ба кормандони тиб, ки дар соњаи њифзи саломатии модару кўдак кор мекунанд, иљрои амалњои зерин манъ аст:

- гирифтани инъомњо, њар гуна пардохту њадя дар њар гуна шакл аз истењсолкунанда ё аз пањнкунандаи  ѓизои таъинотї ё аз њар шахси дигаре, ки аз номи онњо амал мекунанд;

- гирифтани намунаи ѓизоњои таъинотї ё таќсими онњо ба њар гуна шахс, инчунин намоиш додани истифодаи ѓизои омехтаи кўдакон ба ягон  шахс (ба истиснои баъзе модарон ё аъзои оилаи онњо дар њолатњои истисно ва њангоме, ки ин зарур аст ва дар ин њолат низ њатман дар хусуси хавфи истифодаи   ѓизои омехтаи кўдакон бояд  равшану  фањмо тавзењ дод).

Моддаи 18. Љавобгарї барои вайрон кардани Ќонуни мазкур
Шахсони воќеї ва њуќуќї барои вайрон кардани Ќонуни мазкур бо тартиби муќаррарнамудаи ќонунгузории Љумњурии Тољикистон ба љавобгарї кашида мешаванд.

Моддаи 19. Тартиби мавриди  амал  ќарор  додани  Ќонуни мазкур
Ќонуни мазкур баъди интишори расмї мавриди амал ќарор дода шавад.

